
Kavachayantra Prabhava Kathanam

ಕವಚಯಂತ್ರಪ್ರಭಾವಕಥನಂ

ಶ್ರೀಪರಾಶರ ಸಂಹಿತಾ .

ಅಥಾಷ್ಟಸಪ್ತತಿತಮಃ ಪಟಲಃ .
ಶ್ರೀಪರಾಶರಃ -
ಪಾರ್ವತ್ಯೈ ಶಂಕರೇಣೋಕ್ತಂ ಕವಚಂ ತು ಮಹದ್ಧಿತಂ .

ಅತ್ಯಾದರೇಣ ವಿಪ್ರೇಂದ್ರ !ಪ್ರೋಕ್ತಂ ಲೋಕಹಿತಾಯವೈ .. 1..
ಪಾರ್ವತ್ಯುವಾಚ -

ದೇವದೇವ!ಜಗನ್ನಾಥ!ಸರ್ವಭೂತ ವಶಂಕರ .

ಕೇನ ರಕ್ಷಾ ಭವೇನ್ನೄಣಾಂ ಭೀತಾನಾಂ ವಿವಿಧಾಪದೈಃ .. 2..
ಮಂಗಲಂಚ ಮಹಾಪುಣ್ಯಂ ಪವಿತ್ರಂ ಪಾಪನಾಶನಂ .

ಶ್ರೋತುಮಿಚ್ಛಾಮಿ ದೇವೇಶ!ವದಮೇ ಕರುಣಾಕರ .. 3..

ಶಿವೋವಾಚ -

ಶೃಣು ಗುಹ್ಯತಮಂ ದೇವಿ!ಭಕ್ತಾಮಯವಿನಾಶಕಂ .. 4..

ಸರ್ವಸಂಪತ್ಕರಂ ಗೌರಿ ಗೋಪನೀಯಂ ಪ್ರಯತ್ನತಃ .. 5..
ಮದಂಶಜೋ ಮಹಾತೇಜಾ ಮಹಾಬಲಪರಾಕ್ರಮಃ .
ಸುಭಗಸ್ಸುಂದರಶ್ಶೂರಃ ಶಂಕರೋ ಭಕ್ತವತ್ಸಲಃ .. 6..
ವಿಜಯೋ ವಿಷ್ಣುಭಕ್ತಾಢ್ಯೋ ರಾಮದೂತಃ ಕಪೀಶ್ವರಃ .
ಏವಂ ಪ್ಲವಂಗರೂಪೇಣ ಜಾತೋಽಹಂ ಶ್ರುಣು ಪಾರ್ವತಿ .. 7..

ಅಜೋಹಂ ಲೋಕರಕ್ಷಾರ್ಥಂ ರಾಮದೂತೋಽಸ್ಮಿಚಾದರಾತ್ .

ವಕ್ಷ್ಯಾಮಿ ತಸ್ಯ ಕವಚಂ ಸಾದರೇಣ ಪ್ರಿಯೇ ಶ್ರುಣು .. 8..

ಪ್ರಾತಸ್ಸ್ನಾತ್ವಾತು ವಿಧಿನಾ ವಸ್ತ್ರಾಭರಣಭೂಷಿತಃ
ಪ್ರಕ್ಷಾಲ್ಯ ಪಾದಾವಾಚಮ್ಯ ಸುಗಂಧಶ್ಚೋರ್ಧ್ವಪುಂಡ್ರಧೃತ್ .. 9..

ಯೋಗಭೂಮಿಂ ಪ್ರವಿಶ್ಯಾಥ ತಾಂ ಸಂಪ್ರೋಕ್ಷ್ಯ ಚ ವಿನ್ಯಸೇತ್ .

ಆಸನಂ ಕಲ್ಪಯೇತ್ಪ್ರಾಜ್ಞಃ ಸಂಧ್ಯಾವಂದನಮಾಚರೇತ್ .. 10..

ಗಾಯತ್ರೀ ಪ್ರಜಪೇತ್ ಧೀಮಾನ್ ಪ್ರಾಣಾಯಾಮತ್ರಯಂ ಚರೇತ್ .

ಕೃತಸ್ವಾಂಗಕರನ್ಯಾಸೋ ಮಂತ್ರಾಭ್ಯಾಂ ವಾಗ್ಯತಃ ಶುಚಿಃ .. 11..
ದೇವಭೂತಾದಿ ಕರ್ಮೇಭ್ಯೋ ಆಂಜನೇಯಮಯಃ ಪುಮಾನ್ .

ಕವಚಯಂತ್ರಪ್ರಭಾವಕಥನಂ

ಪಾದಯೋರ್ಜಾನುನೋರೂರ್ವೋರುದರೇಹೃದಿಕಂಧರೇ .

ಮುಖೇಶಿರಸ್ಯಾನುಪೂರ್ವ್ಯಾಮೋಂಕಾರಾದೀನಿ ವಿನ್ಯಸೇತ್ .. 12..

ಓಂ ನಮೋ ರಾಮದೂತಾಯೇತಿ ವಿಪರ್ಯಯಮಥಾಪಿವಾ .

ಕರನ್ಯಾಸೋ ಬುಧಃ ಕುರ್ಯಾತ್ ದ್ವಾದಶಾಕ್ಷರವಿದ್ಯಯಾ .. 13..

ಪ್ರಣವಾದಿಯಕಾರಾಂತಮಂಗುಲ್ಯಂಗುಷ್ಠಪರ್ವಸು .

ನ್ಯಸೇದ್ಧಕಾರಂ ಹೃದಯೇನುಕಾರಮನುಮೂರ್ಧನಿ .. 14..

ಶಿಖಾಯಾತು ಮಕಾರಂಚ ತೇಕಾರಂ ಭುಜಯೋರಸಿ .

ನಕಾರಂ ನೇತ್ರಯೋರ್ಯುಜ್ಯ ಮಕಾರಂ ಸ್ವಾಸ್ತ್ರಮುದ್ದಿಶೇತ್ .. 15..

ಸವಿಸರ್ಗಂ ಪಠೇನ್ನಿತ್ಯಂ ಸರ್ವದಿಕ್ಷುವಿನಿರ್ದಿಶೇತ್ .

ಮಂತ್ರಂ ನ್ಯಾಸಂ ತತಃ ಕೃತ್ವಾ ಧ್ಯಾಯೇದ್ಭಕ್ತ್ಯಾ ಸುಬುದ್ಧಿಮಾನ್ .. 16..

ಧ್ಯಾನಂ -

ಬಾಲಾರ್ಕಸನ್ನಿಭಂ ದೇವಂ ದಿವ್ಯಕೌಪೀನಮುಜ್ಜ್ವಲಂ .

ದಿವ್ಯಮೌಂಜೀಧರಂ ಶಾಂತಂ ದಿವ್ಯಕುಂಡಲಧಾರಿಣಂ .

ದಿವ್ಯಯಜ್ಞೋಪವೀತಾಢ್ಯಂ ದಿವ್ಯಾಭರಣಭೂಷಿತಂ .

ಕಿಂಕಿಣೀಕಟಿಸೂತ್ರಂಚ ಕೇಯೂರವನಮಾಲಿನಂ .

ರುದ್ರಾವತಾರ ಸೇನಾಢ್ಯಮಂಜನಾಗರ್ಭಸಂಭವಂ .

ಭಕ್ತಾನಾಂ ಭಯಹರ್ತಾರಂ ರಾಮದೂತಂ ನಮಾಮ್ಯಹಂ .. 17..

ಇತಿ ಸ್ತುತ್ವಾ ಹನೂಮಂತಂ ನಿಶ್ಚಲಂ ಕವಚಂ ಪಠೇತ್ .. 18..

ಕವಚಂ ಪ್ರಾರಂಭ -

ಅಸ್ಯ ಶ್ರೀಕವಚಸ್ತೋತ್ರಮಂತ್ರಸ್ಯ .ಈಶ್ವರ ಋಷಿಃ .ಅನುಷ್ಠುಪ್ಛಂದಃ .
ಶ್ರೀಹನುಮಾನ್ ದೇವತಾ .ಮಾರುತಾತ್ಮಜ ಇತಿ ಬೀಜಂ .ಅಂಜನಾಸೂನುರಿತಿ ಶಕ್ತಿಃ
.

ರುದ್ರಾವತಾರ ಇತಿ ಕೀಲಕಂ . ಶ್ರೀಹನುಮತ್ಪ್ರಸಾದಸಿಧ್ಯರ್ಥೇ ಜಪೇ ವಿನಿಯೋಗಃ ..
ಕವಚಸ್ತೋತ್ರಂ -

ಓಂ ನಮೋ ರಾಮದುತಾಯ . ಅಷ್ಟಾಕ್ಷರಾಯ . ಹನುಮತೇ ನಮಃ .

ಷಡಕ್ಷರೋಽಯಂ .

ದಿಶಮೈಂದ್ರೀಂ ಭವತು ಮೇ ಅಂಜನಾಪ್ರಿಯನಂದನಃ .
ದಿಶಮವತು ಆಗ್ನೇಯ್ಯಾಂ ಲಂಕಾಪ್ರಾಸಾದಭಂಜನಃ .. 1..
ಯಾಮ್ಯಾಂ ದಿಶಿರಕ್ಷತು ಮೇ ಕೇಸರೀಪ್ರಿಯನಂದನಃ .
ನೈರೃತೀಂ ದಿಶಪಕ್ಷಘ್ನಃ ಪಾತು ಮೇ ಪ್ಲವಗಾಧಿಪಃ .. 2..
ಪಾತು ಶ್ರೀವಾಯುಪುತ್ರೋ ಮೇ ವಾರುಣೀಂ ದಿಶಮವ್ಯಯಃ .
ಸುಗ್ರೀವಸಚಿವೋ ನಿತ್ಯಂ ಪಾತುಂ ಮೇ ವಾಯುವೀಂ ದಿಶಂ .. 3..

ರುದ್ರಾವತಾರೋಽವತು ಮೇ ಕೌಬೇರೀ ದಿಶಮಕ್ಷಹಾ .

ಶ್ರೀರಾಮದೂತೋಽವತು ಮೇ ಈಶಾನ್ಯಾಂ ದಿಶಮವ್ಯಯಃ .. 4..
ಅಥಸ್ತಾತ್ಪಾತುಮೇ ನಿತ್ಯಂ ವಾಲಾಸ್ತ್ರೋ ವರದೋ ಹರಿಃ .
ಊರ್ಧ್ವಂ ದಿಶಿ ರಕ್ಷತು ಮೇ ಶಂಕರೋಽಮಿತವಿಕ್ರಮಃ .. 5..
ಅಂತರಿಕ್ಷಂ ದಿಶಂ ಪಾತು ನೀತಿಜ್ಞೋ ಮೇ ಮಹಾಕಪಿಃ .
ಬಾಹ್ಯಾಭ್ಯಂತರ್ದಿಶೌ ಪಾತು ಪಿಂಗಾಕ್ಷೋಮೇಽಬ್ಧಿಲಂಘನಃ .. 6..
ಸುಶಿರೋಮೇ ಶಿರಃ ಪಾತು ಫಾಲಂ ಮೇ ಪಾತು ಪಾವನಿಃ .
ದೃಶೌ ಮೇ ಪಾತು ಸುದೃಶೋ ಕಣೌ ಪಾತು ಸುಕರ್ಣವಾನ್ .. 7..

ಸುಘ್ರಾಣಃ ಪಾತು ಘ್ರಾಣಂ ಮೇ ಮುಖಂ ತು ಪ್ಲವಗಾನನಃ .
ಸುಜಿಹ್ವಃ ಪಾತು ಜಿಹ್ವಾಂ ಮೇ ಕಂಠಂ ಪಾತು ಸುಕಂಥರಃ .. 8..
ಸುಸ್ಕಂಧಃ ಪಾತು ಮೇ ಸ್ಕಂಧೋ ಸುಭುಜೋಽವತು ಮೇ ಭುಜೌ .

ಸುಕರೋಮೇ ಕರೌ ಪಾತು ಹೃದಯಂ ಸುಹೃದೋಮಮ .. 9..

ಸುಮಧ್ಯಃ ಪಾತು ಮೇ ಮಧ್ಯಂ ನಾಭಿಂ ತು ಸುನಾಭಿವಾನ್ .

ಕಟಿಂ ಮೇ ಸುಕಟಿಂ ಪಾತುಊರೂ ಸುರೂರುಮಾನ್ಮಮ .. 10..

ಸುಜಾನುಃ ಜಾನುನೀ ಪಾತು ಜಂಘೇ ಪಾತು ಸುಜಂಘವಾನ್ .

ಸುಪಾದಃ ಪಾತು ಮೇ ಪಾದೌ ಸುನಖೋ ಮೇ ನಖಾನಿ ಚ .. 11..

ಅನುಕ್ತ ಸಂಧಿನೀಪಾತು ಸರ್ವದಾ ಚ ಸುಸಂಧಿಮಾನ್ .

ಸರ್ವಾಂಗಾನಿ ಚ ಮೇ ಪಾತು ಸರ್ವಾವಯವಶೋಭಿತಃ .. 12..
ಸಂಕಟೇ ವಿಷಮೇ ದುರ್ಗೇ ಭಯೇ ಪಾರೇ ಮಹಾಹವೇ .

ನಿಶಾಯಾಂ ಸಂಧ್ಯಯೋಃ ಪಾತು ಹನುಮಾನ್ ಸರ್ವತಸ್ಸದಾ .. 13..

ಜಲೇಹ್ಯಗ್ನೌ ಸ್ಥಿತೇ ಚೈವ ವಾಯುವ್ಯಂಚ ಗುಹಾಂತರೇ .

ನದ್ಯಾಂ ಶೈಲೇ ಚ ವಿಪಿನೇ ದಾವಾಗ್ನೌ ಚೋರ ಸಂಕಟೇ .. 14..

ರಾಜದ್ವಾರೇ ಸಭಾಸ್ಥಾನೇ ಶತ್ರುದ್ವಾರೇ ಚ ಕೃತ್ರಿಮೇ .

ಪಾತು ಶ್ರೀರಾಮದೂತೋಽಸೌ ಸದಾ ಮಾಂ ಭಕ್ತವತ್ಸಲಃ .. 15..
ಸರ್ಪವೃಶ್ಚಿಕಲೂತಾದಿ ವಿಷೇಭ್ಯಃ ಪಾತು ಮಾಂ ಸದಾ .

ಸ್ಥಾವರಂ ಜಂಗಮಂ ಚೈವ ಕೃತ್ರಿಮಾಂಶ್ಚ ಹರೀಶ್ವರಃ .. 16..
ನರವಾನರಸಿಂಹೇಭ ತರುಕ್ಷು ವ್ಯಾಘ್ರಭಲ್ಲುಕಾತ್ .

ಹ್ರಿಂಸ್ರ್ರಾದ್ವನಚರಾಧ್ಯಕ್ಷಾ ದ್ರಕ್ಷೋ ಗಂಧರ್ವಕಿನ್ನರಾತ್ .. 17..

ಭೂತಪ್ರೇತಗಣಾಶ್ಚೈವ ಪಿಶಾಚಬ್ರಹ್ಮರಾಕ್ಷಸಾತ್ .

ವೇತಾಲದನುಜಾತ್ಪಾತು ಸೀತಾಶೋಕವಿನಾಶನಃ .. 18..
ದುಃಸ್ವಪ್ನಾತ್ಸಲಿಲಾತ್ಪಾತು ದುಷ್ಕೃತಾದದುಃಖ ಸಂಕುಲಾತ್ .

ಅಜ್ಞಾನಾತ್ಕರ್ಮಲೋಪಾಚ್ಚ ಪಾತು ಮಾಂ ಬ್ರಹ್ಮಪಾವನಿಃ .. 19..

ಪರದಾರಾತ್ಪರದ್ರವ್ಯಾತ್ಪರದಾನ ಪರಿಗ್ರಹಾತ್ .

ಪರಚಿಂತಾ ಪರಧ್ಯಾನಂ ಪರವ್ಯಾಧಿ ಭಯಾಚ್ಚ ಮಾಂ .. 20..

ಪಾತು ಪ್ರಚಂಡ ದೋರ್ದಂಡ ಆಂಜನೇಯೋಮಹಾಬಲಃ .
ಕರ್ಮಲೋಪಾತ್ಕ್ರಿಯಾಲೋಪಾದ್ಬುದ್ಧಿಜಾಡ್ಯಾಚ್ಚ ಚಂಚಲಾತ್ .. 21..

ಆಯುಧಾತ್ಕಂದನಾದಸ್ತ್ರಾತ್ಕಾರಾಗಾರಾಚ್ಚ ಶೃಂಖಲಾತ್ .

ತಾಡನಾ ದೌಷಧಾನ್ಮಂತ್ರಾತ್ಪಾತು ಮಾಂ ಬ್ರಹ್ಮಪಾವನಿಃ .. 22..
ಫಲಶ್ರುತಿಃ -
ಹನುಮತ್ಕವಚಂ ಪುಣ್ಯಂ ಸರ್ವಸಿದ್ಧಿಕರಂ ಪರಂ .

ಮೃತಾನಾಮಮೃತತ್ತ್ವಾಯ ಭೀತಾನಾಂಚ ಅಭೀತಯೇ .. 23..

ಮೋಕ್ಷಾಯಂಚಮುಮುಕ್ಷೂಣಾಂ ಶ್ರೀಕಾಮಾನಾಂ ಶ್ರಿಯೇ ತಥಾ .

ವಿಜಯಾಯ ಜಿಗೀಷೂಣಾಂ ವ್ಯಾಧಿತಾನಾಮರೋಗಕೃತ್ .. 24..

ವಶ್ಯಾಯ ವಶ್ಯಕಾಮಾನಾಂ ವಿದ್ಯಾಯೈ ವೇದವಾದಿನಾಂ .

ದ್ರವಿಣಾಯ ದರಿದ್ರಾಣಾಂ ಪಾಪಾನಾಂ ಪಾಪಶಾಂತಯೇ .. 25..

ವಾದಿನಾಂ ವಾದವಿಜಯಂ ಕವೀನಾಂ ಕವಿತಾಪ್ರದಂ .

ಅನ್ನಾಯ ಕ್ಷುಧಿತಾರ್ತಾನಾಂ ಸ್ವರ್ಗಾಯ ಸ್ವರ್ಗಮಿಚ್ಛತಾಂ .. 26..

ಪಶುದಂ ಪಶುಕಾಮಾನಾಂ ಪುತ್ರೇಭ್ಯಃ ಪುತ್ರಕಾಮಿನಾಂ .

ದಾರೇಭ್ಯೋ ಕೃತದಾರಾಣಾಂ ಜ್ಞಾನಾಯ ಜ್ಞಾನಮಿಚ್ಛತಾಂ .. 27..

ರಾಜ್ಯಾಯ ಭ್ರಷ್ಟರಾಜ್ಯಾನಾಂ ಅಶಾಂತಾನಾಂಚ ಶಾಂತಯೇ .

ಅಮೃತ್ಯವೇ ಮೃತ್ಯುಭಿಯಾಮಾಯುಷ್ಯಂ ಚಾಯುರಿಚ್ಛತಾಂ .. 28..

